Мульти-индикаторлық кластерлік зерттеу
Мульти-индикаторлық кластерлік зерттеу (көптеген көрсеткіштер бойынша зерттеу - МИКЗ) – БҰҰ-ның Балалар қоры әзірлеген үй шаруашылықтары деңгейіндегі зерттеулердің халықаралық бағдарламасы болып табылады.
Қазақстан Республикасы Президенті Мыңжылдық Декларациясына қол қойғаннан кейін, ҚР Үкіметі 2015 жылға қарай Мыңжылдықты дамыту мақсаттарына (МДМ) қол жеткізу аясындағы прогресті қадағалау міндеттемесін өзіне алды. Қадағалау индикаторларын бағалау болып жатқан өзгерістерді бағалау жағынан да, іс-әрекеттер үшін ақпарат ұсыну тұрғысынан үрдістің маңызды бөлігі болып табылады. 
Қазақстанның ұзақ мерзімді стратегиялық дамуы Мыңжылдықты дамыту мақсаттарымен тығыз байланысты. Мыңжылдықты дамыту мақсаттарының барлық мақсат-міндеттері республика дамуының мемлекеттік және салалық бағдарламалары мен стратегияларында көрсетілген. Қазақстан дамуының стратегиялық басымдықтары «Қазақстан-2030» ұзақ мерзімді ұлттық стратегияда және «Қазақстан-2010» орта мерзімді даму жоспарында көрсетілген, аталмыш құжаттар кедейлер мен байлардың арасындағы айырмашылықты азайтуға, әлеуметтік осалдықты төмендету арқылы адами қауіпсіздікті күшейтуге, әлеуметтік қызметтердің сапасын жақсартуға, қоршаған ортаны сауықтыруға, азаматтық қоғамды дамуға қызықтыруға және мемлекеттік органдардың институционалдық әлеуетін күшейтуге бағытталған.
Қазақстанда тұңғыш рет ЮНИСЕФ, ЮСАИД, ЮНФПА, ХЕҰ, Ұлттық тамақтану академиясы мен тағы басқа серіктестердің қолдауымен Қазақстан Республикасы Статистика агенттігінің күшімен 2005-2006 жылдары 3-Мульти-индикаторлық кластерлік зерттеуі өткізілді. Мульти-индикаторлық кластерлік зерттеу Мыңжылдықты дамыту мақсаттарына (МДМ) жету прогресіне және «Балалардың өмір сүруіне қолайлы әлем» құжатына сәйкес мақсаттарға және халықаралық деңгейде келісілген басқа да құжаттарға мониторинг жүргізу үшін қажетті Қазақстандағы әйелдер мен балалардың жағдайын бағалау үшін өткізіледі. Қазақстанда өткізілген МИКЗ ерекшелігі – республика өңірлерінің әлеуметтік және экономикалық дамуында едәуір айырмашылықтарының болуына байланысты бұл зерттеудің ұлттық және өңірлік деңгейлерде жүргізілуінде. 
3-МИКО Қорытынды Есебінің презентациясы ҚР Парламенті Сенатының Әлеуметтік-мәдени даму комитетінде өткізілді. Презентация депутаттардың, МЕҰ, халықаралық ұйымдардың, баспасөздің, жұртшылықтың және басқа да статистикалық ақпаратты қолданушылардың қызығушылығын тудырды. Халықтың сауаттылық деңгейі, балаларды иммундау, әйелдер мен балалардың денсаулығы саласындағы зерттеудің қорытындылары ерекше бағаланды. Аталмыш зерттеудің көрсеткіштері әлеуметтік саясат саласында шешім қабылдау үшін стратегиялық маңызды болып табылатындықтан, осы конференцияда Қазақстанда МИКЗ-ді әрбір үш жыл сайын жүргізу туралы шешім қабылданды. 
2010 жылдың шілдесінде Қазақстан Республикасының Статистика агенттігі, БҰҰ-ның Балалар қоры (ЮНИСЕФ) және БҰҰ-ның Халықты қоныстандыру қоры (ЮНФПА) арасында үй шаруашылықтарына Мульти-индикаторлық кластерлік зерттеудің 2 раундын Қазақстанда бірлесіп өткізу туралы өзара түсіністік меморандумына қол қойылды. 4-МИКЗ-да (2010 ж.) Қазақстан Республикасы Үкіметі атынан Қазақстан Республикасы Статистика агенттігі, ал Қазақстандағы БҰҰ агенттіктері атынан Балалар қоры (ЮНИСЕФ) мен Халықты қоныстандыру қоры (ЮНФПА) қатысады.
Зерттеу сұрақнамалары Қазақстан Республикасындағы аталмыш зерттеудің шарттары мен қойылған міндеттеріне бейімделген МИКЗ сауалнамаларының стандартты модельдеріне негізделген және олар 4 сұрақнамадан тұрады:
1) «Үй шаруашылығы сұрақнамасы»,

2) «Әйелдерге арналған жеке сұрақнама» (15-49 жас аралығында),

3) «5 жасқа дейінгі балалар туралы сұрақнама»,

4) МИКЗ құрамына алғаш рет Ерлерге арналған жеке сұрақнама(15-59 жас аралығындағы) енгізілді.
4-МИКЗ-дің алдыңғы зерттеуден ерекшелігі – бұның құрамына жасөспірімдер мен жастарға қатысты жаңа модульдердің енуі. Олар:
· Бұқаралық ақпарат құралдарын және ақпараттық/коммуникациялық технологияларға қол жеткізу бойынша модуль  

· Ішімдік пен темекі пайдалану модулі

· Сексуалдық мінез-құлық бойынша модулі
Әйелдерге арналған жеке сұрақнамаға отбасындағы зорлық-зомбылық бойынша индикаторлар алу үшін әйелдерге қатысты жаңа модуль енгізілді. 

Балалар өлім-жітімі модуліне жасанды түсіктерге және кесар тілігін қолдану арқылы босану жайлы бірқатар сұрақтар енгізілді. 
Әйелдерге қарсы отбасындағы зорлық-зомбылық модулі іріктеме негізінде жүзеге асырылады: үй шаруашылығындағы бір әйел. Ерлерге сауалнама кластердегі әрбір үшінші үй шаруашылығында жүргізіледі, алайда тағы да үй шаруашылығындағы бір еркек сұралады. 

Өңірлік статистика департаменттерінде 128 адамнан тұратын дала жұмыстарын жүзеге асыратын топтар құрылды, әр топ 1 супервайзерден, 1 редактордан және 6 интервью алушыдан тұрады, соның ішінде 1 еркек - интервью алушы – ер адамдардан сауалнама алу үшін, сонымен қатар ол 5 жасқа дейінгі балалардың бойын және салмағын өлшеуші болып табылады. 

Дала жұмыстары ағымдағы жылдың қазан айының аяғында басталып, 2011 жылдың қаңтар айында аяқталады. 4-МИКЗ қалалық және ауылдық елді мекендер бойынша елдің барлық өңірлерінде жүргізіледі. Іріктеме саны 16380 үй шаруашылығын құрады. 780 кластер зерттеледі, әр кластердің мөлшері 21 үй шаруашылығынан тұрады. 
ЮНИСЕФ-тің қолдау көрсетуімен барлық деңгейлердегі телеарналарда көрсетіліп жатқан қазақ және орыс тілдеріндегі МИКЗ-ға арналған бейнеролик дайындалды, ол сонымен бірге ҚРСА сайтында орналастырылған.

2011 жылы Қазақстан Республикасының Статистика агенттігі ЮНИСЕФ пен ЮНФПА қолдауымен Алдын ала және Қорытынды (финалдық) есептерін дайындайды, бұл есептерде зерттеуде қамтылған көрсеткіштер мен тақырыптар қорытындылары және қалың жұртшылықа арналған Есеп презентациясы көрсетіледі.
Қазақстандағы 4-МИКЗ қорытындылары елімізге 2015 жылға белгіленген МДМ-ның 7 мақсаттарымен қоса, ұлттық мақсаттар мен жаһандық міндеттемелерге қол жеткізу жолындағы прогреске жақсырақ мониторинг жүргізуге мүмкіндік береді. Зерттеу нәтижесінде келесі өзекті мәселелер бойынша деректер алынады: сумен қамтамасыз ету және санитария, бала тәртібі, тұздың йодталуы, алғашқы медициналық жәрдемге қолжетімділік, бұқаралық-ақпарат құралдарына және ақпараттық/коммуникациялық технологияларға қол жеткізу, соңғы босануға ынталылық, ана мен бала денсаулығы, аурулардың симптомдары, контрацепция, қанағаттандырылмаған мұқтаждықтар, сексуалдық мінез-құлық, АИТВ/ЖҚТБ, ішімдік пен темекіні пайдалану, жасанды түсік және тағы да басқа индикаторлар.
· Алғаш рет әйелдерге қатысты зорлық-зомбылықтың 4 түрі бойынша индикаторлар алынады: психологиялық, сексуалдық, физикалық және экономикалық;

· Жасанды түсіктер бойынша көптеген индикаторлар алынады (шешім қабылдау, жасанды түсікті кім және қайда жасады, қолданылған әдіс)

· 15-24 жас аралығындағы жасөспірімдер мен жастардың сексуалдық мінез-құлығы 
· Жасөспірімдер мен жастар арасындағы темекі мен ішімдіктің ерте пайдаланылуы
· Ер адам туралы жалпы мәліметтер, олардың отбасындағы зорлық-зомбылыққа қатынасы, сексуалдық мінез-құлығы, темекі мен ішімдікті пайдалануы, АИТВ/ЖҚТБ туралы хабардарлығы жайлы мағлұматтар алғаш рет алынады.

· 4-МИКЗ бойынша алынған нәтижелердің барлығы Қазақстан Республикасының Статистика агенттігінің www.stat.gov.kz сайтында және ЮНИСЕФ-тің www.childinfo.org сайтында орналастырылатын Қорытынды есепте жарияланады.

